Гимназиядә акция кысаларында  иҗади конкурс игълан ителгән иде. Җиңүчесе – 5 нче сыйныф укучысы Закиров Илназның шигырен тәкъдим итәбезз:

Мин татарча сөйләшәм.

Мин-татар баласы. Бүген

Менә сезгә эндәшәм.

Сез татарча беләсезме? 

Мин татарча сөйләшәм.

Әнкәм бүләк иткән телдә
Дуслар белән серләшәм.

Мин үземчә уйлый беләм,

Мин татарча сөйләшәм.

Безнең татар җырларыннан

Сандугачлар көнләшә.

Җырчы кошлар да безнеңчә

Җиргә моңнар өләшә.

Туган телемдә - татарча
Тәмен белеп гәпләшәм.
Мин Тукай телен яратам,

Мин татарча сөйләшәм.

Әти - әни балага 3 әйбер бүләк итә: гомер, исем һәм тел. Туган телгә мәхәббәт тә гаиләдән башлана. Без гимназиябездә инглиз теле укытучы татар җанлы мөгаллимәбез гаиләсендә булдык. 

Без шулай ук кибетләрдә халык белән аралаштык.

7 нче апрельдә гимназиябездә татар теле буенча “Зирәк тиен” республикакүләм  конкурсы үткәрелде. Бу бәйгедә 65 укучы катнашты. 

